
HAFNIR Í SÓKN samstarfsverkefni 
Húsavíkurstofu & Norðurþings

Hafnir í sókn er samstarfsverkefni Húsavíkurstofu og Hafnarsjóðs Norðurþings um
kortlagningu tækifæra og markaðssókn fyrir hafnir á Húsavík, Kópaskeri og Raufarhöfn,
auk þess að skilgreina markmið í vexti út frá samfélags- og umhverfissjónarmiðum.

Skipakomum á Húsavík hefur fjölgað úr 36 árið 2022 í 43 árið 2023 og í dag eru staðfestar
skipakomur fyir árið 2024 orðnar 56. Það er því ljóst að bæði er vöxtur í greininni en einnig
aukinn áhugi á Húsavík. Tilraunir hafa einnig verið gerðar með móttöku skemmtiferðaskipa
á Raufarhöfn. Mikil verðmæti liggja í því að móta stefnu varðandi markhóp hafnanna og
tengja það sérstöðu og stórbrotnu umhverfi í Norðurþingi. Sé vandað til verka er það eitt
og sér hluti af söluvöru okkar. Horfa þarf til margra þátta; tekjumöguleika hafnarsjóðs, getu
fyrirtækja á svæðinu til að þjónusta fleiri skipakomur, stefnu sveitarfélagsins í uppbyggingu
mannvirkja, menningarinnviða svæðisins til að svara kalli um meiri staðbundinn fróðleik og
afþreyingu, og loks hvaða tækifæri við höfum til að auka nýtingu hafna og þjónustu á
jaðartíma og utan háannar í ferðaþjónustu.

Húsavíkurstofa hefur átt samtöl við AECO, samtök útgerða leiðangursskipa á norðurslóðum.
Innan vébanda þeirra eru skipafélög sem hafa sett sér markmið í umhverfismálum og
munu samtökin aðstoða stofuna við að kynna þessa vinnu fyrir félögum í samtökunum. 
Innan raða AECO eru útgerðir sem við erum þegar í viðskiptum við auk flestra þeirra
útgerða sem við viljum bæta í kúnnahóp hafna Norðurþings. Í samantekt þessari fer ég yfir
stöðuna í dag og þau markmið sem ég tel að við eigum að setja okkur um þetta verkefni.

Fyrsta skipakoma ársins 2024 er skráð 15. maí og sú síðasta þann
12. október. Sé aðeins horft til þessa 150 daga tímabils þá er nýting
miðað við 2 garða 18% árið 2024 og er þá ekki talin með aðstaðan
á Bökugarði, sem erfitt er að selja vegna forgangssamnings við
flutningsaðila PCC, en sé hann með þá er nýting aðeins 12%. Það
er því ljóst að mikil tækifæri eru til aukningar. Viðhorf íbúa sem ég
hef rætt við á Húsavík er jákvætt til fjölgunar skipakoma.

Við val á samstarfsaðilum
verður horft til þess hvort
viðkomandi útgerðir hafa sett
sér umhverfisstefnu, hvort
markmið þeirra eru raunhæf og
hvort þeim tímaáætlunum sem
settar hafa verið fram er fylgt.

Dæmi um slíkar áætlanir má sjá
hér á síðu Hurtigruten:
https://www.hurtigruten.com/gr
oup/sustainability/environment/

Þá er mikilvægt að samtal sé
við útgerðir um siglingarleiðir
um flóann, enda er hvalurinn í
flóanum ein af verðmætustu
auðlindum sem nýttar eru hér á
svæðinu. Loks þarf að fara yfir
verkferla varðandi losun
úrgangs. Það að vanda til verka
í þessum málum er hluti af
söluvörunni okkar.

Umhverfissjónarmið

Mikið svigrúm til vaxtar

Húsavíkurstofa vinnur ítarlega greiningu á því hvaða skipafélög eru að sigla til Íslands
og umhverfis landið án viðkomu í höfnum Norðurþings. Jafnframt verður kannað hvort
þau félög sem þegar eru í viðskiptum við hafnir Norðurþings geta aukið viðskipti við
hafnir okkar, sér í lagi á jaðartíma í ferðaþjónustu. Vörumerki mótað og ímynd styrkt. 

Húsavíkurstofa vinnur öflugt kynningarefni fyrir hafnir Norðurþings, auk greiningar
og samantektar á þeirri þjónustu sem er í boði í sveitarfélaginu. Unnið verður
kynningarmyndband um hafnaraðstöðu og afþreyingu auk sérstakrar vefsíðu,
cruisehusavik.com þar sem hafnirnar og sérstaða svæðisins er kynnt.

Þrj́ú til fimm lykilfélög valin og verkefnastjóri byrjar samskipti við þau. Félögin eru
valin út frá markmiðum sem stjórn Hafnarsjóðs og stjórn Húsavíkurstofa setja, en þar
verður horft til stærðar skipa, umhverfissjónarmiða og vilja viðkomandi útgerða til að
nýta þjónustu á Húsavík utan háannartíma í ferðaþjónustu. Verðskrá hafna yfirfarin.

Fjórir áfangar í upphafi verkefnis

Unnið að beinum og milliliðalausum viðskiptum milli útgerða og fyrirtækja í Norður-
þingi, til að auka afkomu þeirra af þjónustu við skipafélög. Menningarsérstaða
skilgreind og miðlað til skipafélaga og unnið að því að gera upplifun gesta sérstak-
lega eftirminnilega með fyrirlestrum og viðburðum á hafnarsvæðinu og um borð.



Silversea Cruises 9 AECO meðlimur

Iceland ProCruises 8  

Hurtigruten 6 AECO meðlimur

Lindblad 6 AECO meðlimur

Salen 4 Samstarf við AECO

Carnival 3  

Hapag-Lloyd 3 AECO meðlimur

NCLH 3  

Exploris 2 Samstarf við AECO

Scenic Cruises 2 AECO meðlimur

V.Ships 2  

CMI 1 Samstarf við AECO

Fred Olsen 1  

Mystic Cruises 1 Samstarf við AECO

Swan Hellenic 1 Samstarf við AECO

BSM 1  

Markmið í nýtingu á jaðartíma og inn á vetrartíma

Margskonar þjónusta er í boði allt árið um kring, á
Húsavík, t.d. eru Sjóböðin opin allt árið, sem og
Sundlaug Húsavíkur. Söfn eru með öfluga
vetrarþjónustu; Hvalasafnið og Safnahúsið með
nær fulla opnun á vetrartíma og Eurovision safnið
opið út nóvember og frá miðjum febrúar, auk þess
að vera opnað fyrir öllum hópum á utan þess tíma.   
Kaffihúsið Hérna hefur verið með metnaðarfullt
vetrarstarf. Þá hefur hvalaskoðunarvertíðin lengst
ár frá ári og er nú aðeins um þriggja mánaða
stopp að vetri, frá byrjun desember og út febrúar.
Það er til mikils að vinna fyir þjónustuaðila að ná
góðum dögum að vetri til. Tryggja þarf framboð
menningarviðburða þegar skipadagar eru að vetri.

Forstöðumaður Húsavíkurstofu lagði upp með það
er hann var ráðinn haustið 2022 að efling vetrar-
ferðaþjónustu yrði eitt af aðal verkefnum stof-
unnar. Markmið þar um hafa ekki gengið eftir,
enda hefur þjónusta á Húsavík verið verulega
skert á vetrartíma þá tvo vetur sem forstöðumaður
hefur starfað. Þar hefur lang mest áhrif haft lítið
framboð veitingastaða á vetrartíma, en ef ekki er
hægt að borða er erfitt að fá fólk á staðinn. Hins
vegar eru aðstæður aðrar þegar kemur að
skemmtiferðaskipum, því þar hafa gestir aðgengi
að veitingastöðum um borð í skipunum og því
auðveldara að efla aðra þjónustu samhliða kom-
um skipa utan háannartíma.

Skipafélög með komur 2024

Tækifæri skipagesta úr öðrum
höfnum til heimsókna
Forstöðumaður hefur töluverða reynslu af fyrir-
lestrahaldi um borð í skemmtiferðaskipum á ferð
umhverfis Ísland. Í þeim ferðum hefur verið mikill
áhugi gesta á Húsavík, en gestir ekki haft kost á
að bóka ferðir þangað við stopp í höfn á Akureyri.
Mikilvægt er að hluti af verkefninu verði vinna með
þjónustuaðilum útgerða stórra skipa, t.d. Iceland
Travel og Atlantic, í að tryggja betra framboð á
ferðum frá höfnum í Eyjafirði í Norðurþing.


